
A.L. 225 tal-2015

ATT DWAR IT-TAXXA FUQ L-INCOME
KAP. 123

Regoli tal-2015 li jemendaw ir-Regoli dwar Persuni li jkollhom 
Kwalifiki Għolja

BIS-SAĦĦA tas-setgħat mogħtija bl-artikoli 56(21) u 96
tal-Att dwar it-Taxxa fuq l-Income, il-Ministru għall-Finanzi għamel
dawn ir-regoli li ġejjin:

Titolu.

L.S.123.126

1. It-titolu ta’ dawn ir-regoli hu Regoli tal-2015 li jemendaw
ir-Regoli dwar Persuni li jkollhom Kwalifiki Għolja, u dawn ir-regoli
għandhom jinqraw u jinftiehmu ħaġa waħda mar-Regoli dwar Persuni
li jkollhom Kwalifiki Għolja, hawn iżjed ‘il quddiem imsejħa "ir-
regoli prinċipali".

Jemenda r-
regola 6 tar-
regoli prinċipali.

2. Minnufih wara s-subregola (4) tar-regola 6 tar-regoli
prinċipali, għandha tiżdied is-subregola ġdida li ġejja:

"(5)  Minkejja kull ħaġa li tgħid xort’oħra li tinsab f’dawn ir-
regoli, iżda salv għar-regola 14, kull persuna li ħadet il-benefiċċju
mogħti minn dawn ir-regoli u taqa’ taħt id-dispożizzjonijiet tas-
subregola (1) tkun eliġibbli, wara applikazzjoni, għal estensjoni ta’
darba ta’ ħames snin mal-perijodu kwalifikanti tiegħu, sakemm jibqa’
konformi mad-dispożizzjonijiet l-oħra ta’ dawn ir-regoli: iżda li din l-
estensjoni ma tapplikax għal persuna li kienet residenti Malta qabel l-
1 ta’ Jannar 2008 u li l-perijodu kwalifikanti massimu ma jaqbiżx
għaxar snin ta’ stima"."

Iżid regola 
ġdida mar-regoli 
prinċipali.

3. Minnufih wara r-regola 13 tar-regoli prinċipali, għandha
tidħol ir-regola ġdida li ġejja:

"Limitu għall-benefiċċju 14. L-ebda deċiżjoni mill-awtorità
kompetenti skont l-artikolu 11 ma tista’
tinħareġ wara l-31 ta’ Diċembru 2020, u
kull deċiżjoni maħruġa trid tkun għal
impjieg li jibda sal-31 ta’ Diċembru 2021
u jispiċċa sal-31 ta’ Diċembru 2025.".

